Nafarroako Parlamentuko Mahaiak, 2016ko azaroaren 28an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Dabid Anaut Peña jaunak aurkeztutako galdera, Geoalcali S.L.k sustatutako Muga meategiaren proiektuari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko azaroaren 28an

Lehendakaria: Ainhoa Aznárez Igarza

GALDERAREN TESTUA

Dabid Anaut Peñak, EH Bildu Nafarroa Parlamentuko Taldeko parlamentariak, Ganberako Araudiak adierazten duen bezala, ondoko galdera idatzia egiten dio Nafarroako Gobernuari:

Muga meategiaren proiektuarekin lotutako Geoalcali Fundazioa meategia eraikiko litzatekeen eskualdeko hainbat udalei lankidetza eta babesa eskaintzen ari zaie, besteak beste horretarako hitzarmenak sinatuz edo laguntza ekonomikoak emanez. Udal horiek, hain zuzen ere, proiektuak aurrera egiten badu, jarduera edo ekintza jakinetarako baimenak eman beharko dituzten horiek berak dira.

Nafarroako Gobernuak ba al du lankidetza eta babesa emateko hitzarmen edo bestelako urrats horien berri? Ezagutzen ditu mugimendu horiek guztiak?

Zenbat eta zein dira udal horiek?

Muga proiektuari baimena Estatuko administrazioak eman behar dio, Nafarroako Gobernuak eta Aragoiko Gobernuak horretarako agindua eman baitzioten. Hala ere, maila xeheago batean, udalek ere baimen batzuk eman beharko dituzte. Proiektuari dagokion prozedura osoan, zein dira, zehazki, udalen eskumena diren baimen administratiboak eta urratsak?

lruñean, 2016ko azaroaren 18an

Foru parlamentaria: Dabid Anaut Peña. 

